
Seminarda YAP İdarə Heyətinin üzvü, 
AMEA-nın müxbir üzvü, aqrar elmləri 
doktoru, professor Amin İsmayılov çıxış 
edərək, 44 günlük Vətən müharibəsində 
qazanılan tarixi Zəfərimizin harada 
yaşamasından asılı olmayaraq, bütün 
azərbaycanlılarda qürur hissi yaratdığını 
bildirib. “30 ilə yaxın müddətdə torpaq-
larımızın azad edilməsi, tarixi sahibinə 
qaytarılması arzusu, istəyi ilə yaşayırdıq. 
Bu gün isə işğaldan azad edilmiş torpaq-
larda həyata keçirilən quruculuq və bərpa 
işlərindən bəhs edirik. Dövlətimizin başçı-
sı İlham Əliyevin qətiyyəti, Azərbaycan 
Ordusunun gücü, qüdrəti, torpaq, Vətən 
sevgisi, xalqımızın birliyi, həmrəyliyi 
sayəsində tarixi Qələbəmizə qovuşduq”, 
– deyə o vurğulayıb.

A.İsmayılov bildirib ki, Prezident 
İlham Əliyev 2020-ci ilin yekunlarına 
həsr olunmuş videoformatda 
müşavirədə işğaldan azad edilmiş 
ərazilərimizdə quruculuq və bərpa işləri 
ilə bağlı hökumət qarşısında konkret 
vəzifələr qoydu. “Azərbaycan dövlətinin 
tarixi Qələbəmizdən dərhal sonra bu 
ərazilərimizdə  quruculuq və bərpa 
işlərinə başlaması bir tərəfdən zəfər 

sevincimizin, digər tərəfdən isə malik 
olduğumuz iqtisadi və maliyyə imkan-
larının təqdimatıdır. Ulu öndər Heydər 
Əliyevin düşünülmüş və məqsədyönlü 
siyasətinin son 17 ildən artıq dövrdə 
Prezident İlham Əliyev tərəfindən uğurla 
davam etdirilməsi Azərbaycanın bütün 
sahələrdə təcrübəsinin nümunəviliyinə 
geniş imkanlar açdı. Dövlətimizin 
başçısının İlham Əliyevin Sərəncamı ilə 
təsdiqlənən  “Azərbaycan 2030: sosi-
al-iqtisadi inkişafa dair Milli Prioritetlər” 
işğaldan azad edilmiş ərazilərdə 
görüləcək işləri özündə ehtiva edir”, – 
deyə professor əlavə edib.

Müstəqillik dövründə ölkəmizin aqrar 
sahədə əldə etdiyi uğurlara, təcrübəyə, 
islahatlara diqqət çəkən Amin İsmayılov 
bildirib ki, bu təcrübələrin işğaldan azad 
edilmiş rayonlara yönəldilməsi, sahib-
karlıq fəaliyyətlərinin təşviqi, bunun 
üçün zəruri olan proqramların həyata 
keçirilməsi, heyvandarlıq və bitkiçilik 
sahəsində infrastrukturun qurulması 
və digər məsələlər mühüm əhəmiyyətə 
malikdir. İşğaldan azad edilmiş torpaq-
larımızın hansı imkanlara malik olduğu 
bəllidir. Bu imkanlardan səmərəli istifadə 

etməklə ölkəmizin dayanıqlı inkişafına 
böyük töhfələr vermək mümkündür.

A.İsmayılov vurğulayıb ki, həmin 
ərazilərdə kənd təsərrüfatının inki-
şafı ölkənin ərzaq təhlükəsizliyinin, 
məşğulluğun təminatına töhfə verəcək. 
Həmçinin  investisiyaların cəlbini 
sürətləndirəcək və su ehtiyatlarının 
istifadəsinə imkan yaradacaq. Bu pro-
ses qeyri-neft məhsullarının ixracının 
artmasına səbəb olacaq.

Qeyri-neft sektorunun, o cümlədən 
kənd təsərrüfatının inkişafının 
dövlətimizin həyata keçirdiyi iqtisadi 
siyasətin prioritet istiqamətlərindən biri 
kimi diqqətdə saxlanıldığını bildirən 
A.İsmayılov Prezident İlham Əliyevin 
2021-ci il 15 iyul tarixli “Aqrar sahədə 
istehsalın və emal sənayesinin inki-
şafına dair bir sıra tədbirlər haqqında” 
Fərmanını buna bariz nümunə kimi qeyd 
edib. Bildirib ki, bu sənəd hazırkı dövrün 
çağırışlarını özündə əks etdirir. Belə ki, 
ölkədə aqrar emal sənayesinin dayanıqlı 
inkişafı qeyri-neft sektorunun ixrac po-
tensialının möhkəmləndirilməsi və ərzaq 
təhlükəsizliyinin təmin olunması baxı-
mından vacibdir. Amin İsmayılov  kənd 
təsərrüfatı baxımından potensiala malik 
işğaldan azad edilmiş  ərazilərimizin in-
kişafının Azərbaycanın iqtisadi cəhətdən 
daha da güclənməsində böyük rol 
oynayacağını qeyd edib.

Daha sonra gənclərin çoxsaylı 
sualları cavablandırılıb. 

“Xalq qəzeti”

2021-ci ilin yanvar-iyun aylarında  
39,9 milyard manatlıq Ümumi Daxili 

Məhsul istehsal olunmuşdur

İqtisadiyyatın neft-qaz sektorunda 
əlavə dəyər 4,7 faiz azalmış, qeyri neft-
qaz sektorunda isə 5,1 faiz artmışdır.

ÜDM istehsalının 39,9 faizi sənaye, 
10,3 faizi ticarət, nəqliyyat vasitələrinin 
təmiri, 7,3 faizi nəqliyyat və anbar 
təsərrüfatı, 6,4 faizi kənd təsərrüfatı, 
meşə təsərrüfatı və balıqçılıq, 5,1 faizi 
tikinti, 1,8 faizi informasiya və rabitə, 
1 faizi turistlərin yerləşdirilməsi və 

ictimai iaşə sahələrinin, 18,9 faizi digər 
sahələrin payına düşmüş, məhsula və 
idxala xalis vergilər ÜDM-in 9,3 faizini 
təşkil etmişdir. Əhalinin hər nəfərinə 

düşən ÜDM 3 987,6 manata bərabər 
olmuşdur.

Samirə ƏLIYEVA, “Xalq qəzeti”

İlin birinci yarısında elektrik 
enerjisi istehsalı artıb

Energetika Nazirliyindən 
verilən məlumatda bildirilir 
ki, cari ilin yanvar-iyun 

aylarında isə respublikada 
elektrik enerjisinin istehsalı 
ötən ilin müvafiq dövrü ilə 

müqayisədə 254,2 mln.kVt•st 
artaraq 13.206 mlrd. kVt•st 
olub.

Hesabat dövründə ötən 
ilin 6 ayına nisbətən elektrik 
enerjisinin istehsalı İES-lərdə 
161,7 mln. kVt•st artaraq 
12.247,5 mlrd. kVt•st, SES-
lərdə 92,5 mln. kVt•st artaraq 
772,5 mln. kVt•st, digər 
mənbələr (KES, GES və 
BMTYZ) üzrə isə 186,0 mln. 
kVt•st olub. Külək elektrik 
stansiyalarında 47,1 mln. 
kVt•st, günəş elektrik stan-
siyalarında 26,2 mln. kVt•st, 
Bərk Məişət Tullantılarının 
Yandırılması Zavodunda 
112,7 mln. kVt•st elektrik 
enerjisi istehsal edilib.

Birinci yarımildə elekt-
rik enerjisinin istehsalı 

“Azərenerji” ASC üzrə 
11.829,2 mlrd. kVt•st (İES-
lərdə 11.153,0 mlrd. kVt•st, 
SES-lərdə 676,2 mln. kVt•st), 
Naxçıvan MR Dövlət Energe-
tika Xidməti üzrə 211,0 mln. 
kVt•st (İES-lərdə 99,9 mln. 
kVt•st, SES-lərdə 87,1 mln. 
kVt•st, GES-də 24,0 mln. 
kVt•st), müstəqil elektrik stan-
siyaları üzrə 1.131,1 mlrd. 
kVt•st təşkil edib.

Bu dövrdə elektrik enerji-
sinin ixracı 669,0 mln. kVt•st 
olmaqla, 2020-ci ilin müvafiq 
dövrü ilə müqayisədə 48,2 
mln. kVt•st, idxalı isə 88,9 
mln. kVt•st olmaqla, ötən ilin 
müvafiq dövrünə nisbətən 
17,4 mln. kVt•st artıb.

2021-ci ilin yanvar-iyun  
aylarında ölkədə 

39 milyard 915,0 milyon 
manatlıq və ya əvvəlki ilin 
eyni dövrü ilə müqayisədə 2,1 
faiz çox ümumi daxili məhsul 
istehsal olunmuşdur.

İyulun 16-da Yeni Azərbaycan Partiyasının Mərkəzi Aparatında 
partiyanın Gənclər Birliyinin “Davamlı İnkişaf Məktəbi” 
layihəsi çərçivəsində “İşğaldan azad olunmuş ərazilərin ərzaq 
təhlükəsizliyində rolu” mövzusunda seminar keçirilib. YAP-ın 
mətbuat xidmətindən bildiriblər ki, tədbiri açan YAP Gənclər Birliyinin 
sədri Bəxtiyar İslamov mövzu ilə bağlı məlumat verib.

2021-ci ilin yanvar-iyun ayları üzrə 
elektrik enerjisinə dair operativ məlumatlara 
əsasən, iyun ayında respublika üzrə elektrik 
enerjisinin istehsalı 2.278,0 mlrd. kVt•st, 
ixracı 99,01 mln. kVt•st, idxalı 12,1 mln. 
kVt•st olub. 2020-ci ilin müvafiq dövrü ilə 
müqayisədə iyun ayında respublika üzrə 
elektrik enerjisinin istehsalı 122,8 mln. 
kVt•st, ixrac 0,4 mln. kVt•st, idxal isə 2,9 
mln. kVt•st artıb.

Müdafiə Nazirliyi: “İki ölkənin dövlət sərhədi boyunca gərginliyin 
yaradılmasına görə məsuliyyət Ermənistanın üzərinə düşür”

 İyulun 16-sı saat 10.00 və 13.00 radələrində Ermənistan 
Silahlı Qüvvələrinin bölmələri Ermənistan–Azərbaycan 
dövlət sərhədinin Naxçıvan Muxtar Respublikasının 
Sədərək rayonu istiqamətində yerləşən Azərbaycan Ordu-
sunun mövqelərini müxtəlif çaplı silahlardan atəşə tutub.

 Müdafiə Nazirliyinin mətbuat xidmətindən verilən məlumatda 
bildirilir ki, qarşı tərəfin susdurulması məqsədilə Ermənistan 
silahlı qüvvələrinin Vedi rayonunun Arazdəyən kəndi yaxınlığında 
yerləşən bölmələrinə cavab atəşi açılıb.

Azərbaycan Ordusunun şəxsi heyəti arasında həlak olan və 
yaralanan yoxdur.

Bir daha qeyd edirik ki, iki ölkənin dövlət sərhədi boyunca 
gərginliyin yaradılmasına görə məsuliyyət tam şəkildə 
Ermənistanın üzərinə düşür.

“Xalq qəzeti”

Azərbaycan ərazisində terror-təxribat cinayətləri 
törətməkdə təqsirləndirilən erməni silahlılarla 
bağlı növbəti məhkəmə prosesi təxirə salınıb

AZƏRTAC xəbər verir ki, ictimaiyyətə 
açıq və şəffaf şəkildə keçirilən məhkəmə 
iclasında media nümayəndələri 
iştirak ediblər. Bakı Ağır Cinayətlər 
Məhkəməsinin hakimi Eldar İsmayılovun 
sədrliyi ilə keçirilən prosesdə bu cinayət işi 
üzrə təqsirləndirilən şəxslər Hovanesyan 
Haykaz Koryunoviç, Manukyan Varazdat 
Amuşavanoviç, Stepanyan David Stepa-
noviç, Tosunyan Levan Aşotoviç, Baqda-
saryan Artur Eduardoviç, Avakyan Serop 
Surenoviç, Arutyunyan Varazdat Seryoje-
viç, Manukyan Jora Vanoeviç, Herabyan 
Hrayr Hraçoviç, Qosparyan Narek Aqao-
viç, Kureqyan Qriqor Qaqiqoviç, Qevork-
yan Aşot Artakoviç və Aqramanyan Martin 
Muşeğoviçin terror-təxribat cinayətləri ilə 
bağlı cinayət işinə baxılıb.

Hakim deyib ki, təqsirləndirilən 
şəxslərin vəkillərindən biri ərizə ilə 
müraciət edərək səhhətindəki ciddi 
problemlərin yaranması ilə əlaqədar 
məhkəmə prosesində iştirak edə 
bilməyəcəyini bildirib və bunun nəzərə 
alınmasını xahiş edib. 

Hakim bildirib ki, təqsirləndirilən şəxsin 
müdafiəçisinin iştirakı olmadan məhkəmə 
iclası davam etdirilə bilməz. Ona görə 
məhkəmə iclası vəkilin iştirak etməməsi 
səbəbindən təxirə salınmalıdır. Bu 
səbəbdən növbəti məhkəmə iclası iyulun 
22-nə Bakı Ağır Cinayətlər Məhkəməsinin 
inzibati binasına təyin olunub.

Xatırladaq ki, 2020-ci il noyabrın 
10-da Azərbaycan, Rusiya və Ermənistan 
arasında imzalanmış üçtərəfli Bəyanatla 

atəşkəsin elan olunmasından sonra 
Azərbaycan Respublikasının ərazisinə 
qanunsuz olaraq gizli yollarla keçib 
Xocavənd rayonunun Hadrut qəsəbəsinin 
şimal-qərb hissəsində meşəlik ərazidə 
mövqe tutaraq hərbi qulluqçularımıza 
və mülki şəxslərə qarşı terror-təxribat və 
digər cinayət əməlləri törədən erməni 
silahlı dəstələrinin Dövlət Təhlükəsizliyi 
Xidməti (DTX) tərəfindən 2020-ci il dekab-
rın 13-də keçirilmiş antiterror əməliyyatı 
nəticəsində tərksilah edilmiş üzvləri 
barəsində cinayət işinin istintaqı DTX-nin 
İstintaq Baş İdarəsində aparılıb.

İstintaqla müəyyənləşdirilib 
ki, Ermənistan Respublikasının 
vətəndaşlarından ibarət bir qrup şəxs 
qanunsuz şəkildə odlu silah, onun 
komplekt hissələrini, döyüş sursatı, 
partlayıcı maddələr və qurğular əldə 
edərək qanunvericiliklə nəzərdə tutul-
mayan silahlı birləşmələr yaradıblar. 
Həmin birləşmələrin üzvləri 2020-ci il 
noyabrın 26-27-də Azərbaycan Res-
publikasının dövlət sərhədini qanunsuz 
olaraq mütəşəkkil dəstə halında keçməklə 
Xocavənd rayonunun Hadrut qəsəbəsinin 
şimal-qərb hissəsində meşəlik və digər 
ərazilərində döyüş mövqeləri tutaraq 
2020-ci il dekabrın 13-dək ölkə ərazisində 
yerləşən müəssisə, idarə, təşkilatlara, 
habelə ayrı-ayrı şəxslərə silahlı basqınlar 
edib, ictimai təhlükəsizliyi pozmaq, əhali 
arasında vahimə yaratmaq, Azərbaycan 
Respublikasının dövlət hakimiyyət orqan-
ları və beynəlxalq təşkilatlar tərəfindən 

qərar qəbul edilməsinə təsir göstərmək 
məqsədilə insanların həlak olması, onların 
sağlamlığına zərər vurulması, əhəmiyyətli 
əmlak ziyanının vurulması və başqa 
ictimai təhlükəli nəticələrin baş verməsi 
təhlükəsi yaradan partlayış, yanğın və 
digər terror əməlləri törədiblər.

Bu faktlarla bağlı qanunsuz silahlı 
birləşmənin üzvləri Hovanesyan Hay-
kaz Koryunoviç, Manukyan Varazdat 
Amuşavanoviç, Stepanyan David Ste-
panoviç, Tosunyan Levan Aşotoviç və 
digərlərinin, ümumilikdə 13 təqsirləndirilən 
şəxsin Azərbaycan Respublikası Cinayət 
Məcəlləsinin 214.2.1-ci, 214.2.3-cü (ter-
rorçuluq, qabaqcadan əlbir olan bir qrup 
şəxs, mütəşəkkil dəstə və ya cinayətkar 
birlik (cinayətkar təşkilat) tərəfindən 
odlu silahdan və silah qismində istifadə 
olunan predmetlərdən istifadə etməklə 
törədildikdə), 228.3-cü (mütəşəkkil dəstə 
tərəfindən qanunsuz olaraq silah, onun 
komplekt hissələrini, döyüş sursatı, part-
layıcı maddələr və qurğular əldə etmə, 
başqasına vermə, saxlama, daşıma və 
gəzdirmə), 279.2-ci (qanunvericiliklə 
nəzərdə tutulmayan silahlı birləşmələrin 
və ya qrupların tərkibində müəssisələrə, 
idarələrə, təşkilatlara və ya ayrı-ayrı 
şəxslərə basqın etmə) və 318.2-ci (qa-
baqcadan əlbir olan bir qrup şəxs və ya 
mütəşəkkil dəstə tərəfindən Azərbaycan 
Respublikasının dövlət sərhədini qanun-
suz olaraq keçmə) maddələri ilə ittiham 
olunurlar. 

Azərbaycan Respublikası Nazirlər Kabinetinin Qərarı
№ 210 										          Bakı şəhəri, 16 iyul 2021-ci il

“Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı tədbirlər barədə” Azərbaycan 
Respublikası Nazirlər Kabinetinin 
2021-ci il 26 may tarixli 151 nömrəli 
Qərarında dəyişiklik edilməsi 
haqqında

 
“Sanitariya-epidemioloji salamatlıq 

haqqında” Azərbaycan Respublika-
sı Qanununun 25-ci maddəsinə və 
Azərbaycan Respublikası Nazirlər 
Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:
1. “Xüsusi karantin rejiminin 

müddətinin uzadılması və bəzi 
məhdudiyyətlərin aradan qaldırılması 

ilə bağlı tədbirlər barədə” Azərbaycan 
Respublikası Nazirlər Kabinetinin 2021-ci 
il 26 may tarixli 151 nömrəli Qərarına 
aşağıdakı məzmunda 2.5-4-cü bənd 
əlavə edilsin:

“2.5-4. 2021-ci il 17 iyul tarixindən 
etibarən İran İslam Respublikası ilə 
əldə olunmuş müvafiq razılaşmanın 
tələblərinə uyğun olaraq, Bakı-Naxçı-
van-Bakı müntəzəm avtobus marşrutu-
nun (bundan sonra – avtobus marşrutu) 
İran İslam Respublikasının ərazisindən 
keçməklə həyata keçirilməsinə aşağıda-
kı tələblərə riayət etməklə icazə verilir:

2.5-4.1. avtobus marşrutu ilə hərəkət 
edən sərnişinlərdən COVID-19-a dair 
PCR testi barədə arayış tələb olunmur, 
ölkə ərazisində Biləsuvar gömrük-
sərhəd buraxılış məntəqəsinə gələn 
həmin sərnişinlərdən tibbi personal 
tərəfindən COVID-19-a dair PCR 
testinin keçirilməsi məqsədilə yaxma 
götürülür və Azərbaycan Respublika-
sının vətəndaşları üçün bu müayinələr 
ödənişsiz əsaslarla aparılır; 

2.5-4.2. səfər zamanı daşıyıcı, 
sərnişinlər və sərnişin avtonəqliyyat 
vasitəsinin işçi heyəti tərəfindən xüsusi 
karantin rejiminin tələblərinə və koro-
navirus (COVID-19) infeksiyasına qarşı 
mübarizə çərçivəsində qəbul edilmiş 
tələblərə əməl edilməsi məcburidir.”.
2. Azərbaycan Respublikasının 

Nəqliyyat, Rabitə və Yüksək 
Texnologiyalar Nazirliyi, Azərbaycan 
Respublikasının Xarici İşlər Nazirliyi, 
Azərbaycan Respublikasının Səhiyyə 
Nazirliyi, Azərbaycan Respublikasının 
Dövlət Gömrük Komitəsi, Azərbaycan 
Respublikasının Dövlət Sərhəd 
Xidməti, İcbari Tibbi Sığorta üzrə 
Dövlət Agentliyi və Naxçıvan Muxtar 
Respublikasının Nazirlər Kabineti bu 
qərardan irəli gələn zəruri məsələləri 
həll etsinlər.

Əli ƏSƏDOV 
 Azərbaycan Respublikasının 

Baş naziri

 Ötən il noyabrın 10-da 
imzalanmış üçtərəfli Bəyanatla 
atəşkəsin elan edilməsindən 
sonra Azərbaycan Respublikasının 
ərazisinə gizli yollarla qanunsuz 
keçib Xocavənd rayonunun 
Hadrut qəsəbəsinin şimal-qərb 
hissəsində meşəlik ərazidə mövqe 
tutaraq hərbi qulluqçularımıza 
və mülki şəxslərə qarşı terror-
təxribat və digər cinayət əməlləri 
törədən erməni silahlı dəstələrinin 
üzvləri ilə bağlı cinayət işi üzrə 
iyulun 16-da Bakı Apellyasiya 
Məhkəməsinin inzibati binasında 
növbəti məhkəmə iclası keçirilib.

“İşğaldan azad olunmuş ərazilərin  
ərzaq təhlükəsizliyində rolu”  
mövzusunda növbəti seminar

Hicran
Машинописный текст
S.5.




